
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᓄᓇᕘᒥᐅᓄᑦ ᓄᑖᖅ ᐊᖁᑦᑐᓐᓇᐅᑕᐅᖃᑦᑕᕐᓂᐊᓕᖅᑐᖅ ᓵᓚᖃᖅᐳᖅ 

ᓄᓇᕐᔪᐊᓕᒫᒥ ᓵᓚᖃᐅᓯᐊᖑᕙᒃᑐᒥᒃ

ᐃᖃᓗᐃᑦ, ᓄᓇᕗᑦ (ᐄᐳᕈ 23, 2009) – ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᐲᑕ ᑕᑉᑑᓇ ᐱᒃᑯᒋᔭᖃᑦᑎᐊᖅᐳᖅ ᓇᓗᓇᐃᖅᓯᔪᓐᓇᕋᒥ ᓄᓇᕘᒥᐅᑦ 

ᓄᑖᖅ ᐊᖁᑦᑐᓐᓇᐅᑎᒋᖃᑦᑕᕐᓂᐊᓕᖅᑕᖓᑦ ᓵᓚᖃᐅᓯᐊᓚᐅᕐᓂᖓᓂᒃ ᓵᓚᖃᐅᓯᐊᖑᕙᒃᑐᒥᒃ 

ᐱᐅᓂᖅᐹᒧᑦ ᑕᐅᑦᑐᒋᔭᖓᓄᑦ ᓇᓗᓇᐃᒃᑯᑕᕆᔭᐅᕙᒃᑐᓄᑦ ᐊᐅᒃᑕᔫᓄᑦ ᓄᓇᕐᔪᐊᓕᒫᒥ 

ᐊᐅᒃᑕᔫᓕᐅᖅᑏᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᑎᖓᓂ ᐅᕙᓂ Élan Award-ᒥ 

ᖁᕕᐊᓱᖃᑎᒌᖕᓂᕐᒥ.

ᑖᓐᓇ ᖁᕕᐊᓱᖃᑎᒌᖕᓂᖅ ᐱᓕᕆᐊᖑᓵᓚᐅᖅᐳᖅ ᑕᒪᑐᒪᓂ ᑕᖅᑭᒥ ᐅᕙᓂ, San Juan, Puerto

Rico. ᑖᓐᓇ ᓵᓚᖃᐅᓯᐊᖑᕙᒃᑐᖅ ᑐᓐᓂᖅᑯᑕᐅᕙᒃᐳᖅ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᓛᒧᑦ, 

ᑕᑯᔪᒥᓇᓛᒧᑦ, ᐊᔾᔨᐅᙱᓛᒧᓪᓘᓐᓃᑦ ᐊᐅᒃᑕᔫᒧᑦ ᐊᑐᖅᑕᐅᖃᑦᑕᕐᓂᐊᖅᑐᒧᑦ ᓇᓗᓇᐃᒃᑯᑕᐅᓗᓂ 

ᑭᓇᐅᖕᒪᖔᑦ. ᓄᓇᕘᒥᐅᑦ ᐊᐅᒃᑕᔫᖁᑎᒋᖃᑦᑕᕐᓂᐊᓕᖅᑕᖓᑦ ᑖᔅᓱᒥᖓ ᓵᓚᖃᐅᓯᐊᓚᐅᖅᑐᖅ 

ᑐᙵᕕᖃᖅᑎᑕᐅᓪᓗᓂ ᑎᑎᕋᖅᓯᒪᓂᖓᓂᒃ ᖄᖓᒍᑦ ᐃᓚᓕᐅᔾᔭᐅᓯᒪᔪᓄᓪᓗ 

ᐋᖅᑭᒃᓱᖅᑕᐅᓯᒪᔪᓄᑦ ᓴᐳᔾᔨᓯᒪᔪᓐᓇᕐᓂᖓᓂᒃ ᐊᑐᖅᑕᐅᕙᒃᑐᓂᒃ ᐊᓯᖏᓐᓄᓪᓗ ᐊᑐᖅᐸᒃᑐᑦ 

ᐱᔭᕆᐊᖃᖅᐸᒃᑕᖏᓐᓄᑦ. ᑖᓐᓇ ᓄᓇᕘᒥᐅᑦ ᐊᖁᑦᑐᓐᓇᐅᑎᒋᖃᑦᑕᕐᓂᐊᓕᖅᑕᖓᑕ ᑕᐅᑦᑐᖓ 

ᓂᕈᐊᖅᑕᐅᓚᐅᖅᐳᖅ ᐊᔾᔨᒌᙱᕈᓘᔭᖅᑐᓂᑦ ᐊᐅᒃᑕᔫᓂᑦ ᓵᓚᖃᕋᓱᖃᑕᐅᔪᕕᓂᕐᓂᑦ 

ᓄᓇᕐᔪᐊᓕᒫᒥ.

“ᑖᓐᓇ ᓵᓚᖃᐅᓯᖓᖑᕙᒃᑐᖅ ᓇᓗᓇᐃᖅᓯᓪᓚᑦᑖᖅᐳᖅ ᖃᓄᖅ ᓄᓇᕗᑦ ᒐᕙᒪᖓᑦ 

ᑐᓂᓯᖃᑦᑕᓕᕐᓂᖓᓂᑦ ᓄᓇᕘᒥᐅᓂᒃ ᓄᑖᑦᑎᐊᓂᒃ ᐊᑐᖅᑕᐅᓕᓵᖅᑐᓂᒃ 

ᓇᓗᓇᐃᒃᑯᑕᕆᖃᑦᑕᕐᓂᐊᓕᖅᑕᖏᓐᓂᒃ ᒪᓕᒃᑐᒥᒃ ᓄᓇᕐᔪᐊᓕᒫᒥ ᐊᑐᖅᑕᐅᔭᕆᐊᖃᖅᐸᒃᑐᓂᒃ.”

ᒥᓂᔅᑕ ᑕᑉᑑᓇ ᑕᐃᒪᓐᓇ ᐅᖃᓚᐅᖅᑐᖅ. “ᑖᓐᓇ ᓄᓇᕘᒥᐅᑦ ᐊᖁᑦᑐᓐᓇᐅᑎᒋᖃᑦᑕᕐᓂᐊᓕᖅᑕᖓᑦ 

ᐃᓚᓕᐅᑎᓯᒪᓕᖅᑐᖅ ᐱᐅᓂᖅᐹᓄᑦ ᖁᐊᖅᓵᕐᓇᖅᑐᒦᑎᑦᑎᙱᓐᓂᖅᐹᓄᓪᓗ ᐊᐅᒃᑕᔫᓄᑦ 

ᓄᓇᕐᔪᐊᓕᒫᒥ.”

ᑖᓐᓇ ᐊᐅᒃᑕᔫᒃ ᓴᓇᔭᐅᓯᒪᕗᖅ ᖃᐅᒪᒧᑦ ᑐᐊᑦᑐᑯᓗᖕᒧᑦ ᑎᑎᕋᖅᓯᒪᓪᓗᓂ, ᑲᑕᐅᔭᐅᑉ 

ᑕᖅᓴᖏᓐᓂᒃ ᐃᓕᐅᖅᑲᖅᓯᒪᓪᓗᓂ ᑎᑎᕋᙳᖅᑎᓯᒪᓪᓗᓂ, ᒥᑭᑦᑑᑎᒻᒪᕆᑯᓗᖕᓂᒃ 

ᑎᑎᖅᑲᖃᖅᖢᓂ, UV-ᒧᑦ ᖃᐅᒻᒪᒃᖢᒋᑦ ᑕᑯᒃᓴᕈᖅᐸᒃᑐᓄᑦ, ᖃᓕᕇᕈᓘᔭᖅᑐᒧᓪᓗ ᑐᐊᑦᑐᒧᑦ 

ᖃᐅᒪᒧᑦ ᐊᔾᔨᙳᐊᖃᕆᓪᓗᓂ ᑖᓐᓇ ᑕᑯᒃᓴᕈᖅᑎᑦᑎᓲᖑᓪᓗᓂ ᐊᔾᔨᒃᑲᓐᓂᕐᒥᒃ ᐊᓯᖏᓐᓂᒡᓗ 

ᑎᑎᕋᖅᓯᒪᔪᓂᒃ ᑐᑭᒻᒪᕆᐊᓂᐅᙱᒃᑦᑐᖅ ᑕᐅᑐᒃᑕᐅᓕᕌᖓᒥ.

ᑖᒃᑯᐊ ᖁᐊᖅᓵᕐᓇᖅᑐᒧᐊᖅᑎᑦᑎᑦᑕᐃᓕᕙᒃᑐᑦ ᖄᒃᑲᓐᓂᐊᒍᑦ, ᑖᓐᓇ ᐊᐅᒃᑕᔫᖅ 

ᓴᖅᑭᔮᖅᑎᑦᑎᒋᕗᖅ ᐊᔾᔨᖃᙱᑦᑐᓂᒃ ᐅᑭᐅᖅᑕᖅᑐᒥᐅᑕᙳᐊᓂᒃ ᐊᔾᔨᓂ ᖃᒧᑎᙳᐊᖅᑕᖃᖅᖢᓂ, 

ᑕᒪᒃᑯᐊ ᐊᑐᖅᑕᐅᕙᒃᑐᑐᖃᐅᓂᖏᓐᓄᑦ ᓄᒃᑕᕈᑕᐅᓪᓗᑎᒃ, ᐱᑕᖃᕆᓪᓗᓂᓗ ᐃᓄᒃᓱᙳᐊᒥᒃ,

ᑖᓐᓇ ᓇᓗᓇᐃᒃᑯᑕᐅᕙᖕᓂᖓᓄᑦ ᑕᓯᐅᖅᑎᐅᓪᓗᓂ ᑕᒻᒪᕇᒃᑯᑕᐅᓪᓗᓂᓗ. ᑐᓄᐊᒍᑦ ᑖᒡᓱᒪ 

ᐊᐅᒃᑕᔫᑉ ᐊᔾᔨᙳᐊᖃᖅᖢᓂ ᓄᓇᑦᑕ ᓄᓇᕋᖁᑎᑯᓗᐊᓂᒃ, ᐊᐅᐱᓚᑦᑐᙳᐊᕐᒥᒃ, ᑖᓐᓇ ᓄᓇᕋᖅ 

ᐅᐱᕐᙵᖅᐸᓪᓕᐊᓕᓵᖅᑎᓪᓗᒍ ᐱᕈᖅᐸᓪᓕᐊᓕᖅᐸᒃᑐᖅ ᓄᓇᑦᑎᓐᓂᓕᒫᑦ 

ᐊᐳᑎᖃᕈᓐᓃᖅᐸᓪᓕᐊᓕᕌᖓ. ᑖᔅᓱᒪ ᐱᕈᖅᑐᑯᓘᑉ ᓴᙱᓂᖓ ᑕᑯᔪᒥᓇᓪᓚᕆᖕᓂᖓᓗ 

ᓇᓗᓇᐃᖅᓯᔾᔪᑕᐅᕗᖅ ᑕᒪᐃᓐᓄᑦ ᓄᓇᕘᒥᒃ ᓄᓇᓕᖕᓄᑦ.

ᐃᓚᒋᓪᓗᓂᐅᒃ ᑳᓐᑐᓛᒋᔭᐅᔫᑉ ᓄᓇᕘᒥᐅᓂᒃ ᐱᖃᖅᑎᑦᑎᖃᑦᑕᕐᓂᐊᕐᓂᐅᑉ ᓄᑖᒥᒃ 

ᐊᖁᑦᑐᓐᓇᐅᑕᐅᖃᑦᑕᕐᓂᐊᓕᖅᑐᒥᒃ, ᑭᓇᐅᓂᕐᒧᑦ ᓇᓗᓇᐃᒃᑯᑕᕆᔭᐅᖃᑦᑕᕐᓂᐊᓕᖅᑐᓂᒃ 

ᖁᐊᖅᓵᕐᓇᙱᑦᑐᒃᑯᓪᓗ ᑐᓂᐅᖅᑲᐅᑕᐅᖃᑦᑕᕐᓂᐊᕐᓂᖏᓐᓄᑦ ᐋᖅᑭᒃᓯᒪᓕᕈᑎᓂᒃ ᐅᑯᐊ 

ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ ᑲᒻᐸᓂᒋᔭᐅᔪᑦ ᑲᒪᒋᔭᒃᓴᖃᖅᑎᑕᐅᓚᐅᖅᐳᑦ ᐊᐅᒃᑕᔫᖅ 

ᖃᓄᖅ ᑕᐅᑦᑐᖃᕐᓂᐊᕐᒪᖔᑦ.

“ᑐᕌᕆᔭᕗᑦ ᐋᖅᑭᒃᓱᐃᕙᓪᓕᐊᓕᖅᑎᓪᓗᑕ ᖁᐊᖅᓵᕐᓇᖅᑎᑦᑎᑦᑕᐃᓕᒪᓂᕐᒧᑦ 

ᑎᑎᖅᑲᖁᑎᒋᔭᐅᓂᐊᖅᑐᓂᒃ, ᑐᓂᓯᑐᐃᓐᓇᕐᓂᐅᙱᓚᖅ ᑕᐅᑦᑐᒋᓂᐊᖅᑕᖏᓐᓂᒃ 

ᐊᑐᓕᖅᑎᑦᑎᔪᓂᒃ ᑭᓇᐅᓂᕐᒧᑦ ᐃᓕᖅᑯᓯᕆᔭᐅᕙᒃᑐᓂᒡᓗ ᓄᓇᒋᔭᐅᔪᒥᒃ ᑕᒪᑐᒧᖓ 

ᐱᓕᕆᕝᕕᐅᔪᒥᒃ, ᑭᓯᐊᓂᑦᑕᐅᖅ ᐃᓚᓕᐅᔾᔨᒋᕗᑦ ᐃᔾᔪᐊᖅᑕᐅᔪᓐᓇᐃᓪᓕᑎᑦᑎᔾᔪᑎᓂᒃ 

ᑐᙵᕕᓕᖕᓂᒃ ᐅᓪᓗᒥ ᓯᕗᓂᒃᓴᒥᓗ ᑲᑉᐱᐊᓵᕆᓂᐅᑐᐃᓐᓇᕆᐊᖃᖅᐸᒃᑐᓂ. ᑕᐅᑦᑐᒋᓂᐊᖅᑕᖓᓂ 

ᐊᖁᑦᑐᓐᓇᐅᑕᐅᖃᑦᑕᕐᓂᐊᓕᖅᑑᑉ ᐋᖅᑭᒃᓱᐃᕙᓪᓕᐊᓕᖅᑎᓪᓗᑕ, ᐱᓇᔪᒡᕕᖃᕆᐊᖃᓚᐅᕆᕗᒍᑦ 

ᒥᑭᑦᑐᑯᓗᖕᓂᑦ ᐃᓂᒃᓴᒥᒃ ᓴᓇᕝᕕᒋᓂᐊᖅᑕᑦᑎᓐᓂᒃ. ᖁᒃᓴᓪᓚᙱᑦᑎᐊᖅᐳᖓ ᑖᓐᓇ ᑕᐅᑦᑐᖓ 

ᓵᓚᖃᓚᐅᕐᓂᖓᓂᒃ ᓄᓇᕐᔪᐊᓕᒫᒥ ᓵᓚᖃᕈᑕᐅᕙᒃᑐᒥᒃ, ᐃᓱᒪᖃᕐᓂᓐᓄᑦ 

ᓴᖅᑭᑎᑦᑎᓯᒪᓕᕐᓂᑦᑎᓐᓂᒃ ᐱᐅᔪᒻᒪᕆᖕᒥᒃ ᖁᐊᖅᓵᕐᓇᖅᑕᐃᓕᒪᔾᔪᑎᖏᓐᓄᓪᓗ 

ᐃᓚᓕᐅᔾᔭᐅᓯᒪᔭᕆᐊᖃᖅᑐᓄᑦ ᐃᔾᔪᐊᖅᑕᐅᔪᓐᓇᖁᙱᓪᓗᒍ ᐱᕋᔭᕈᑕᐅᖁᙱᓪᓗᒍᓗ ᓴᒡᓗᓂᒃᑯᑦ”, 

ᑕᐃᒪᓐᓇ ᐃᐊᓐ ᓵ ᐅᖃᖅᑐᖅ, ᑖᓐᓇ ᐊᖓᔪᖅᑳᕆᔭᐅᔪᖅ ᑭᓇᐅᓂᕐᒧᑦ ᓇᓗᓇᐃᒃᑯᑕᐅᕙᒃᑐᓄᑦ 

ᐱᓕᕆᕝᕕᖕᒥ ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ ᑲᒻᐸᓂᒋᔭᐅᔪᒃᑯᓐᓂ, ᓕᒥᑎᑦ-ᑯᓐᓂ.

“ᐱᒃᑯᒍᓱᒃᑐᒻᒪᕆᐊᓘᔪᒍᑦ ᐊᑕᖐᑦᑎᐊᖅᖢᓂ ᐋᖅᑭᒃᓯᒪᓕᖅᑎᑦᑎᔾᔪᑕᐅᓂᖓᓂᒃ ᑐᓂᔭᑦᑎᓐᓂᒃ 

ᓄᓇᕗᑦ ᒐᕙᒪᖓᓄᑦ ᓄᓇᕐᔪᐊᓕᒫᒥᓗ ᐃᓕᓴᕆᔭᐅᓂᕐᒥᒃ ᐊᒥᖅᑳᖃᑎᒋᓂᑦᑎᓐᓂᒃ ᑖᔅᓱᒥᖓ 

ᓵᓚᖃᐅᓯᐊᖑᕙᒃᑐᒥ.”

ᑖᓐᓇ ᑲᒻᐸᓂᒋᔭᐅᔪᖅ ᑕᓪᓕᒪᓂᒃ ᑕᖅᑭᓂᒃ ᐱᓕᕆᓚᐅᖅᑐᖅ ᑕᐅᑦᑐᒃᓴᖓᓄᑦ ᐋᖅᑭᒃᓱᐃᓪᓗᓂᓗ 

ᑖᓐᓇ ᐊᖁᑦᑐᓐᓇᐅᑕᐅᖃᑦᑕᕐᓂᐊᖅᑐᖅ ᐱᑐᐃᓐᓇᕆᐊᖃᓕᖅᑎᖦᖢᒍ ᓴᓇᔭᐅᔪᓐᓇᖅᓯᓗᓂ.

ᐃᓕᓴᕆᔭᐅᓂᖏᒃᑕ ᖄᒃᑲᓐᓂᐊᒍᑦ, ᑕᒪᕐᒥᒃ ᑖᒃᑯᐊᒃ ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ 

ᑲᒻᐸᓂᒋᔭᐅᔪᑦ, ᓄᓇᕘᓪᓗ ᒐᕙᒪᖓ ᐱᑎᑕᐅᓂᐊᖅᑑᒃ ᓵᓚᖃᐅᓯᐊᒥᓂᒃ 

ᑕᑯᒃᓴᐅᑎᖃᑦᑕᕐᓂᐊᖅᑕᒥᖕᓂᒃ.

ᑖᓐᓇ ᐊᖁᑦᑐᓐᓇᐅᑎ, ᐅᓇᓗ ᓄᑖᖅ ᓄᓇᕘᒥ ᑭᒃᑯᑐᐃᓐᓇᓄᑦ ᑭᓇᐅᓂᕐᒧᑦ 

ᐊᐅᒃᑕᔫᕆᔭᐅᖃᑦᑕᕐᓂᐊᖅᑐᖅ, ᒪᓂᒪᑎᑕᐅᕗᒃ ᑕᒪᐃᓐᓄᑦᑎᐊᖅ ᓄᓇᕘᒥᐅᓄᑦ. ᒥᓂᔅᑕ ᑕᑉᑑᓇ 

ᑎᓕᐅᕆᕗᖅ ᑭᒃᑯᑐᐃᓐᓇᑦᑎᐊᓂᒃ ᓄᓇᕘᒥᐅᓂᒃ ᐱᖁᓪᓗᒋᑦ ᑖᔅᓱᒥᖓ ᓵᓚᖃᖅᓯᒪᔪᒥᒃ 

ᐊᐅᒃᑕᔫᕆᔭᐅᖃᑦᑕᕐᓂᐊᓕᖅᑐᒥᒃ.

-30-

ᑐᓴᖅᑕᖃᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ:

ᒪᑎᐅ ᐃᓚᓯᕗᐃᑦᔅ

ᐊᐅᓚᑦᑎᔨ, ᑐᓴᐅᒪᑎᑦᑎᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

 867-975-7818

 millaszewicz@gov.nu.ca

 www.edt.gov.nu.ca

ᒪᐃᑯᓪ ᑎᓕᑦᔅ

ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ ᑲᒻᐸᓂᒋᔭᐅᔪᖅ, ᓕᒥᑎᑦ, ᐊᖓᔪᖅᑳᑉ ᑐᒡᓕᐊ 

ᓂᐅᕐᕈᑎᖃᖅᐸᖕᓂᕐᒧᑦ, ᑭᓇᐅᓂᕐᒧᑦ ᐊᑐᖅᑕᐅᕙᒃᑐᓄᑦ ᐱᓕᕆᕝᕕᒃ

613-722-6607, ext. 4405

 mdelich@cbnco.com

 www.cbnco.com

mailto:millaszewicz@gov.nu.ca
http://www.edt.gov.nu.ca/
mailto:mdelich@cbnco.com
http://www.cbnco.com/

ᑭᒃᑰᖕᒪᖔᑎᒃ ᐅᓂᒃᑳᖅᓯᒪᓂᖏᑦ

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

ᐱᓕᕆᕝᕕᒋᔭᐅᕙᒃᑐᒥ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑰᓪᓗᑎᒡᓗ ᐃᓄᐃᑦ ᓯᕗᓪᓕᖅᐸᐅᑦᑎᐅᑎᕙᒃᐸᕗᑦ; ᐃᑲᔪᖅᐸᒃᖢᑕ 

ᐋᖅᑭᒃᓱᐃᕙᓪᓕᐊᓂᕐᒥᒃ ᖃᓄᐃᙱᑦᑎᐊᕈᓐᓇᖅᑐᓂᒃ ᓄᓇᓕᖕᓂᒃ, ᓇᑉᐸᖅᑎᖅᑕᐅᓯᒪᔪᓄᑦ ᑭᓇᐅᓂᕐᒧᓪᓗ ᓇᓗᓇᐃᒃᑯᑕᕐᓂᒃ 

ᑎᑎᖅᑲᖁᑎᒋᔭᐅᕙᒃᑐᓂᒃ ᐊᑐᕆᐊᖃᖅᐸᒃᑕᖏᓐᓂᒃ ᐊᒃᑐᐊᖃᑦᑕᐅᑎᓂᐊᕐᓗᑎᒃ, ᑲᓇᑕᒥᐅᑕᐅᖃᑎᒥᓄᓪᓗ, ᓄᓇᕐᔪᐊᕐᒥᐅᓄᓪᓗ.

ᑭᓱᓕᕆᔨᐅᓂᕆᔭᖓ ᑖᔅᓱᒪ ᐱᓕᕆᕝᕕᒋᔭᐅᔫᑉ ᑭᐅᓯᓂᐊᕗᖅ ᐱᕙᓪᓕᐊᔪᓕᕆᓂᕐᒧᑦ ᐱᕕᒃᓴᐅᓕᖅᐸᒃᑐᓄᑦ ᑕᒪᒃᑯᐊ ᓄᓇᕘᒥᐅᑦ 

ᐃᓚᐅᑦᑎᐊᖃᑦᑕᕐᓂᐊᕐᒪᑕ ᐱᕙᓪᓕᐊᓂᕆᔭᐅᕙᒃᑐᓄᑦ ᑮᓇᐅᔭᒃᓴᕋᓱᖕᓂᕐᒧᑦ ᐊᖏᒡᓕᕙᓪᓕᐊᓂᐅᕙᒃᑐᓄᑦ. ᑕᒪᓐᓇ ᐃᓚᖃᖅᐳᖅ 

ᐱᖃᖅᑎᑦᑎᓂᕐᒥᒃ ᖁᐊᖅᓵᕐᓇᙱᑦᑐᒥᒃ, ᖁᓱᓐᓇᙱᑦᑐᒥᒃ ᐊᑐᕈᓐᓇᑦᑎᐊᖅᑐᒥᒡᓗ ᐃᖏᕐᕋᔪᓕᕆᕙᖕᓂᕆᔭᐅᔪᒥᒃ ᐱᐅᓂᖅᐹᓂᒡᓗ 

ᑭᓇᐅᓂᕐᒧᑦ ᐊᐅᒃᑕᔫᕆᔭᐅᔪᓂᒃ ᑕᒪᒃᑯᐊ ᓄᓇᕘᒥᐅᑦ ᐊᑐᖃᑦᑕᕈᓐᓇᕐᓂᐊᕐᒪᔾᔪᒃ.

ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ ᑲᒻᐸᓂᒋᔭᐅᔪᖅ ᓕᒥᑎᑦ

ᑲᓇᑕᒥᐅᓄᑦ ᐊᓕᓚᔪᕐᓂᒃ ᑮᓇᐅᔭᓕᐅᑏᑦ ᑲᒻᐸᓂᒋᔭᐅᔪᖅ, ᓕᒥᑎᑦ ᑐᓂᓯᕙᒃᐳᑦ ᑎᑎᕋᖅᓯᒪᓕᖅᑎᑕᐅᔪᓂᒃ ᐱᖁᑎᓂᒃ 

ᐊᒃᑐᐊᓂᓕᖕᓂᒡᓗ ᑐᓂᐅᖅᑲᐃᕙᖕᓂᕐᒧᑦ ᐊᐅᓚᑦᑎᕙᖕᓂᕐᒧᓪᓗ ᐊᑐᖅᑕᐅᕙᒃᑐᑦ ᑎᓴᒪᓄᑦ ᐊᐅᓚᑦᑎᓂᕐᒧᑦ ᐱᓕᕆᕝᕕᒋᔭᐅᕙᒃᑐᓄᑦ:

ᓵᓚᒃᓴᕋᓲᑕᐅᕙᒃᑐᓄᑦ, ᑭᓇᐅᓂᕐᒧᑦ ᓇᓗᓇᐃᒃᑯᑕᕐᓄᑦ, ᐊᑭᓖᕙᖕᓂᕐᒧᑦ ᐱᖃᖃᑕᐅᔪᓄᓪᓗ ᐱᔨᑦᑎᕋᕐᓂᕐᒧᑦ. ᑖᓐᓇ ᑲᒻᐸᓂᒋᔭᐅᔪᖅ 

ᓴᓇᖃᖃᑦᑕᖅᓯᒪᓂᑰᒻᒪᕆᒃᐳᖅ ᑎᑎᕋᖅᓯᒪᓕᖅᑎᑦᑎᕙᒃᖢᓂ ᑮᓇᐅᔭᓂᒃ, ᓄᓇᐅᑉ ᐊᓯᐊᓄᙵᐅᔾᔪᑎᓂᒃ, visa-ᓂᒃ, ᓵᓚᖃᕋᓱᒃᐸᖕᓂᕐᒧᑦ 

ᓇᓕᖅᑲᓂᒃ, ᓂᐱᙵᑕᕐᓂᒃ ᐊᒃᑐᐊᓂᓕᖕᓂᒡᓗ ᐱᖁᑎᓂᒃ, ᐊᒻᒪᓗᑦᑕᐅᖅ ᓴᓇᓂᕐᒥᒃ ᐱᖁᑎᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓲᕐᓗ 

ᓄᓇᐅᑉ ᐊᓯᐊᓄᙵᐅᓗᓂ ᐊᐅᒃᑕᔫᓄᓪᓗ ᐅᖃᓕᒫᕈᑎᓂᒃ ᓵᓚᓴᕋᓱᒃᐸᖕᓂᕐᒧᓪᓗ ᐱᕝᕕᐅᖃᑦᑕᕐᓂᐊᖅᑐᓂᒃ. ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ 

ᑲᒻᐸᓂᒋᔭᐅᔪᖅ ᖃᔅᓯᑲᓪᓚᖕᓂᒃ ᐱᓕᕆᓯᒋᐊᖅᑎᖃᖅᑐᖅ ᐋᖅᑭᒃᓱᐃᔪᒃᓴᐅᑕᐅᓪᓗᑎᒃ ᖃᕆᔭᐅᔭᕐᓄᑦ ᐊᑐᖅᑕᐅᖃᑦᑕᕈᓐᓇᖅᑐᓂᒃ. ᐱᖁᑏᑦ 

ᐱᔨᑦᑎᕋᕐᓃᑦ ᐊᑐᖅᑕᐅᔪᓐᓇᖅᑐᓪᓗ ᓂᐅᕐᕈᑕᐅᖃᑦᑕᖅᓯᒪᓕᖅᐳᑦ 40 ᐅᖓᑖᓃᑦᑐᓄᑦ ᓄᓇᕐᔪᐊᒥ ᓄᓇᒋᔭᐅᔪᓄᑦ.

ᐅᕝᕙ ᓵᓚᖃᓚᐅᖅᑑᑉ ᐊᔾᔨᖓ ᓄᓇᕐᔪᐊᓕᒫᒥ ᐊᐅᒃᑕᔫᓕᐅᖅᑏᑦ ᑲᑐᔾᔨᖃᑎᒌᖓᑕ 

ᐊᕐᕌᒍᑕᒫᖅᓯᐅᑎᒥᓂᒃ Élan ᑐᓐᓂᖅᑯᓯᐊᖑᕙᒃᑐᓄᑦ ᖁᕕᐊᓱᖃᑎᒌᖕᓂᕐᒥ

ᓵᖓ

ᑐᓄᐊ


